
Իրավական ակտի ընդունման անհրաժեշտությունը, ընթացիկ իրավիճակը և խնդիրները.
«Եվրասիական տնտեսական միության մաքսային օրենսգրքի մասին» 2017 թվականի ապրիլի 11-ի պայմանագրի հավելվածով հաստատված՝ Եվրասիական տնտեսական միության մաքսային օրենսգրքի 360-րդ հոդվածի 3-րդ և 5-րդ կետերի համաձայն՝ արտաքին առևտրի մաքսային վիճակագրության և հատուկ մաքսային վիճակագրության վարման կարգը սահմանվում են Եվրասիական տնտեսական միության անդամ պետությունների ազգային օրենսդրության շրջանակներում։
«Մաքսային կարգավորման մասին» օրենքի 224-րդ հոդվածի 3-րդ մասի համաձայն՝ ՀՀ Կառավարությունը, Եվրասիական տնտեսական միության մաքսային օրենսգրքի 360-րդ հոդվածի 3-րդ կետին համապատասխան, սահմանում է ապրանքների արտաքին առևտրի վիճակագրության վարման կարգը, իսկ նույն հոդվածի 4-րդ մասի համաձայն՝ ՀՀ կառավարությունը, Եվրասիական տնտեսական միության մաքսային օրենսգրքի 360-րդ հոդվածի 5-րդ կետին համապատասխան, սահմանում է մաքսային վիճակագրության վարման հատուկ կարգը, որն օգտագործվում է միայն մաքսային նպատակների համար:
Միաժամանակ, «Մաքսային կարգավորման մասին» օրենքի 224-րդ հոդվածի 1-ին մասի համաձայն՝ Հայաստանի Հանրապետության արտաքին և Միության անդամ երկրների հետ փոխադարձ առևտրի վիճակագրության վարման, ինչպես նաև տնտեսության վիճակի վերլուծության նպատակներով մաքսային մարմինները Կառավարության սահմանած կարգով իրականացնում են Հայաստանի Հանրապետության պետական սահմանով կամ վիճակագրական տարածքով փոխադրվող ապրանքների մասին տվյալների հավաքում և մշակում: Նշված կարգը սահմանված է ՀՀ կառավարության 20․10․2022թ․ N1621-Ն որոշմամբ, որը պարունակում է նաև արտաքին առևտրի վիճակագրության վարման տարրեր, որոնք նախատեսվում է ուժը կորցրած ճանաչել և նախատեսել նախագծի շրջանակներում՝ արտաքին և փոխադարձ առևտրի մաքսային վիճակագրության վարման հետ կապված հարաբերությունները մեկ իրավական ակտի շրջանակներում սահմանելու նպատակով։ 
Կարգավորման առարկան, ակնկալվող արդյունքը.
Նախագծով նախատեսվում է սահմանել՝
1) արտաքին առևտրի մաքսային վիճակագրության վարման՝ Եվրասիական տնտեսական հանձնաժողովի կողմից անդամ պետություններին վերապահված նորմերը․
2) արտաքին առևտրի մաքսային վիճակագրության վարման աղբյուրները․
3) արտաքին առևտրի վիճակագրության վարման համար համապատասխան ցուցանիշները․
4) արտաքին առևտրի մաքսային վիճակագրության տվյալների հրապարակման պարբերականությունն ու կարգը․
5) արտաքին առևտրի մաքսային վիճակագրության վարման համար համապատասխան ձևերը․
6) հատուկ մաքսային վիճակագրության վարման կարգը։
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծն ուղղակիորեն չի բխում ռազմավարական փաստաթղթերից։
Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է Հայաստանի Հանրապետության պետական եկամուտների կոմիտեի կողմից:
Լրացուցիչ ֆինանսական միջոցների անհրաժեշտության վերաբերյալ.
Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն առկա չէ:
Պետական բյուջեի եկամուտներում և ծախսերում սպասվելիք փոփոխությունների վերաբերյալ.
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։

